FAQ: Dasar Baharu Penggajian Ekspatriat (Berkuat Kuasa 1 Jun 2026)

JAWAPAN RASMI (Q&A)

Dasar Baharu Penggajian Ekspatriat

Soalan 1: Mengapakah klausa pelan penggantian diperkenalkan dalam Dasar Baharu
Penggajian Ekspatriat?

Jawapan:

Klausa pelan penggantian diperkenalkan sebagai langkah strategik Kerajaan untuk memastikan
pengambilan tenaga kerja ekspatriat dilaksanakan secara berstruktur, berimbang dan berfokus
kepada pembangunan bakat tempatan.

Pengenalan klausa ini adalah berasaskan beberapa justifikasi utama, iaitu:

1. Mengurangkan kebergantungan jangka panjang kepada tenaga kerja asing, selaras dengan
sasaran Rancangan Malaysia Ke-13 (RMK-13).

2. Memberi keutamaan kepada bakat tempatan dengan memastikan pemindahan pengetahuan,
kemabhiran dan kepakaran daripada ekspatriat kepada tenaga kerja tempatan berlaku secara
terancang.

3. Membantu majikan merancang peralihan tenaga kerja secara lebih sistematik, tanpa
menjejaskan kelangsungan operasi perniagaan.

4. Menyokong prinsip Malaysia MADANI, iaitu pelaksanaan dasar yang berperingkat, telus dan
berteras kepentingan negara serta pembangunan modal insan tempatan dalam jangka panjang.

Secara keseluruhan, klausa pelan penggantian ini bukan bertujuan menyekat kemasukan
ekspatriat, sebaliknya memastikan pengambilan mereka benar-benar bersifat pelengkap dan
pemangkin kepada pembangunan kapasiti tempatan.

Soalan 2: Apakah yang dimaksudkan dengan pelan penggantian dalam konteks Dasar
Baharu Penggajian Ekspatriat?

Jawapan:

Pelan penggantian merujuk kepada perancangan majikan yang teratur dan jelas untuk
menyediakan tenaga kerja tempatan bagi menggantikan peranan ekspatriat dalam tempoh
penggajian yang ditetapkan.



Pelan ini merangkumi antaranya:
» Pengenalpastian jawatan dan fungsi yang akan dipindahkan kepada tenaga kerja tempatan;
« Latihan, pementoran dan pemindahan pengetahuan oleh ekspatriat kepada pekerja tempatan;

* Tempoh masa yang munasabah untuk memastikan tenaga kerja tempatan bersedia dari segi
kemahiran dan kecekapan;

» Perancangan kesinambungan operasi, agar peralihan tidak menjejaskan produktiviti atau
prestasi organisasi.

Pelan penggantian ini berfungsi sebagai panduan kepada majikan dalam mengurus sumber
manusia secara mampan, di samping memastikan ekspatriat yang berkhidmat di Malaysia
memberi nilai tambah yang nyata kepada pembangunan bakat tempatan.



FAQ: Dasar Baharu Penggajian Ekspatriat (Berkuat Kuasa 1 Jun 2026)

JAWAPAN RASMI (Q&A)

Dasar Baharu Penggajian Ekspatriat

A. SOALAN UMUM DASAR

1. Apakah rasional utama Kerajaan memperkenalkan Dasar Baharu Penggajian Ekspatriat
ini?

Dasar ini diperkenalkan bagi memastikan pengambilan ekspatriat dilaksanakan secara lebih
strategik, mampan dan berfokus kepada keperluan sebenar negara, di samping memberi
keutamaan kepada pembangunan bakat tempatan tanpa menjejaskan daya saing ekonomi
Malaysia.

2. Mengapa dasar ini hanya mula dikuatkuasakan pada 1 Jun 2026?

Kerajaan memberikan tempoh persediaan yang mencukupi kepada majikan dan industri bagi
menyesuaikan struktur tenaga kerja, perancangan kos serta pelaksanaan pelan penggantian
secara teratur dan tidak mengejut.

3. Apakah perbezaan utama dasar baharu berbanding dasar sedia ada?

Perbezaan utama ialah penstrukturan semula kadar gaji minimum, penetapan tempoh
penggajian ekspatriat serta keperluan pelan penggantian yang lebih jelas dan tersusun.

4. Bagaimana dasar ini menyokong Malaysia MADANI?

Dasar ini menekankan keadilan, kemampanan dan keseimbangan antara keperluan ekonomi
serta kepentingan rakyat tempatan, selaras dengan nilai teras Malaysia MADANI.

5. Adakah dasar ini selaras dengan RMK-13?

Ya. Dasar ini menyokong sasaran RMK-13 untuk mengurangkan kebergantungan kepada
tenaga kerja asing dan memperkukuh pembangunan modal insan tempatan.




B. SOALAN GAJl & KATEGORI PAS

6. Mengapa had gaji minimum dinaikkan?

Kenaikan ini bertujuan memastikan pengambilan ekspatriat benar-benar melibatkan kepakaran
berimpak tinggi dan tidak menggantikan pekerjaan yang boleh diisi oleh tenaga kerja tempatan.

7. Justifikasi gaji Kategori | RM20,000 ke atas?

Kategori ini melibatkan jawatan strategik dan kepakaran kritikal yang menyumbang secara
langsung kepada pertumbuhan ekonomi dan pemindahan teknologi.

8. Mengapa sektor MRS mempunyai kadar berbeza?

Sektor MRS mempunyai keperluan teknikal khusus dan struktur industri tersendiri yang
memerlukan pendekatan gaji lebih realistik tanpa menjejaskan kelangsungan operasi.

9. Adakah ini menjejaskan daya saing pelaburan?

Tidak. Dasar ini meningkatkan kualiti pelaburan dengan menarik pelabur bernilai tinggi dan
berteknologi maju.

10. Bagaimana Kerajaan lindungi PKS?

PKS diberikan tempoh peralihan dan fleksibiliti melalui sesi libat urus serta panduan
pelaksanaan yang jelas.

C. TEMPOH PENGGAJIAN & PELAN PENGGANTIAN

11. Mengapa tempoh maksimum ditetapkan?

la bertujuan mengelakkan kebergantungan berpanjangan kepada ekspatriat dan menggalakkan

pembangunan bakat tempatan secara berfasa.

12. Apakah maksud pelan penggantian?

Pelan berstruktur bagi memindahkan pengetahuan dan kepakaran kepada pekerja tempatan
dalam tempoh penggajian ekspatriat.



13. Bagaimana pelan ini dipantau?

Melalui keperluan dokumentasi, pelaporan berkala dan penilaian oleh agensi berkaitan.

14. Bolehkah tempoh dilanjutkan?

Sebarang lanjutan tertakluk kepada penilaian kes demi kes berdasarkan kepentingan negara.

15. Bagaimana penglibatan tenaga tempatan dipastikan?

Majikan perlu membuktikan latihan, pemindahan ilmu dan pembangunan kemahiran pekerja
tempatan.

D. TANGGUNGAN EKSPATRIAT

16. Mengapa dibenarkan membawa tanggungan?

Bagi menarik dan mengekalkan bakat berkemahiran tinggi serta meningkatkan kesejahteraan
ekspatriat

17. Adakah ini membebankan kemudahan awam?

Tidak, kerana keperluan kewangan dan kelayakan tetap dikawal.

18. Syarat membawa tanggungan?

Tertakluk kepada kelayakan gaji, insurans dan pematuhan peraturan imigresen.

E. INDUSTRI & MAJIKAN

19. Bagaimana dasar ini bantu perancangan tenaga kerja?

la memberikan kejelasan jangka masa, kos dan hala tuju penggantian tenaga kerja.



20. Jika majikan gagal laksanakan pelan penggantian?

Permohonan masa hadapan boleh terjejas atau ditolak.

21. Adakah pengecualian diberikan?

Tertakluk kepada pertimbangan Kerajaan berdasarkan keperluan strategik.

22. Bagaimana pemindahan ilmu dipastikan?

Melalui latihan berstruktur, mentoring dan pembangunan kompetensi pekerja tempatan.

F. PELAKSANAAN & PENGUATKUASAAN

23. Agensi pelaksana?

Kementerian Dalam Negeri melalui agensi berkaitan.

24. Bagaimana ketelusan dijamin?

Melalui garis panduan jelas, pemantauan berperingkat dan audit pematuhan.

25. Adakah SOP disediakan?

Ya, garis panduan terperinci akan dikeluarkan.

26. Tindakan manipulasi?

Tindakan tegas akan diambil mengikut undang-undang.

G. TRANSISI DASAR

27. Nasib ekspatriat sedia ada?

Mereka tertakluk kepada peraturan peralihan yang akan diumumkan.



28. Adakah retrospektif?

Tidak. Dasar ini bersifat ke hadapan.

29. Tempoh peralihan?

Tempoh munasabah disediakan sehingga tarikh kuat kuasa.

30. Bagaimana operasi perniagaan dilindungi?

Melalui pelaksanaan berperingkat dan libat urus berterusan.

H. IMPAK KEPADA RAKYAT & NEGARA
31. Manfaat kepada rakyat?

Lebih peluang pekerjaan, peningkatan kemahiran dan gaji yang lebih kompetitif.

32. Kurangkan kebergantungan asing?

Ya, secara berperingkat dan berstruktur.

33. Ukuran kejayaan

Melalui data pekerjaan tempatan, pemindahan kepakaran dan pertumbuhan ekonomi.

34. Tingkatkan peluang kerjaya tempatan?

Ya, ini antara objektif utama dasar.

I. PENUTUP
35. Mesej kepada pelabur asing?

Malaysia kekal mesra pelabur dengan dasar jelas dan stabil.

36. Imbangan pelaburan & bakat tempatan?

Dasar ini memastikan kedua-duanya bergerak seiring.



37. Adakah anti-pelaburan?

Tidak. la pro-pelaburan berkualiti.

38. Langkah seterusnya KDN?

Sesi libat urus, penerbitan garis panduan dan pemantauan berterusan.



